





























steeds kossoorte waarvoor sy n aversie het byvoorbeeld “slap chips”. Sy sal dit nooit eet nie.
Sy drink ook nooit koeldrank nie. Net water. Sy het elke middag in haar skooljare ‘n hele

beker water gedrink. Dit was vir haar baie moeilik om die water wat sy tydens etes gedrink
het te vervang met melk.

Op 'n vraag of sy nog gereeld oefen het sy gesé sy het baie op universiteit geoefen, maar
vandat sy in ‘n beroep staan, is dit nie haar eerste prioriteit nie. Sy moet eers haar beroep
vestig. Sy weeg haar egter deesdae baie dikwels en verstom haar dat haar gewig so
konstant bly - selfs as sy, wat voedselinname betref, oortree het in ‘'n week.

Sy praat vir die eerste maal oor haar jonger sussie wat ses jaar jonger is as sy. Sy het
blykbaar min inviced op haar gehad aangesien daar so ‘n noemenswaardige
ouderdomsgaping is. Haar sussie gaan nou na matriek en is heeltemal anders gebou as sy.
Haar ma is versigtig om enige druk op haar sussie te plaas na aanleiding van Johlene se
probleem.

Haar broer het as kind baie geéet, maar vandat hy werk, eet hy baie minder. Sy was op 'n
stadium skoon bekommerd daaroor.

Sy vra of die probleem geneties van aard is. Haar ouma het op 'n stadium vir haar gesé sy is
bly dat sy op die pad van herstel is want sy het ook die probleem as jong meisie gehad in die
sin dat sy haarself as corgewig ervaar het. Toe sy begin massa optel het het 'n tannie vir
haar eenmaal gesé sy is bly dat sy n biefjie Iyf aangesit het. Dit het haar onsettend gepla,

maar sy het ‘n wilsbesluit geneem om die pad van herstel te bly loop.

Sy sé sy het nie die ems van haar toestand besef nie. Toe haar ma haar dreig met die
hospitaal was sy baie verbaas.

Sy wil graag kontak bly behou en sal weer wil kom koffie drink.

6.4 BESPREKING VAN RESULTATE
6.4.1 Johlene se belewenis van haar fisieke self

Soos by meeste ander adolessente word daar baie klem gelé op die liggaamlike voorkoms.

Johlene het reeds aan die einde van haar laerskooljare baie bewus begin raak oor haar
fisieke self. Sy beweer dat sy op daardie stadium cormassa was, maar dit was egter nie ‘'n

wesenlike probleem nie. Dit blyk dat die massatoename wat gepaard gegaan het met
puberteit, vir haar onaanvaarbaar was.

Massaverlies was vir haar die enigste wyse om haar fisieke self beter te ervaar. Op geen
wyse wou sy die massa wat sy verloor het, weer optel nie. Haar massa het steeds 'n
afwaartse neiging bly toon. Die aanbeveling van die dokter om 10 kilogram op te tel ten
einde die sogenaamde ideale of doelmassa te kon bereik, kon sy op geen wyse as
aanvaarbaar beskou nie. Aan die een kant wou sy herstel, maar aan die anderkant was sy
nie bereid om soveel massa op te tel nie.

Sy het moontlik 'n wanpersepsie van haar liggaamsbeeld gehad. Sy was nie in staat om haar
fisieke self op 'n sinvolle wyse te evalueer nie. Sy kon eers op ‘n later stadium haarself
vergelyk met ander deur na foto’s te kyk. Sy was bewus van die feit dat sy maer is, maar
wanneer sy in die spieél gekyk het, het sy haarself as oormassa geévalueer. Dit was
moontlik as gevolg van die onrealistiese standaarde waarteen sy haarself gemeet het en
haar liggaamswanpersepsie. Sy het dus in ‘n innerlike stryd verkeer. Sy het haar fisieke self
voordurend negatief beleef en dit was 'n innerlike dryfkrag om steeds beter, volgens haar
selfopgestelde standaarde, te presteer. Sy het dit nooit ervaar dat sy iets positief bereik het
nie. Selfs op die huidige stadium kan sy nie na haarself in ‘n spieél kyk nie. Die
wanpersepsie is steeds in n groot mate daar. Sy is geneig om haarself nog steeds as

oormassa te beskou, wat die drang om terug te val in verkeerde eetpatrone, aanwakker.

Sy het ock nie die vrymoedigheid gehad om ‘'n nou/styfpassende klere te dra nie aangesien
sy haarself as vet beskou het. Selfs ‘'n moulose klere-item was vir haar onaanvaarbaar. Sy
was konstant selfbewus en het negatief oor haar fisieke self gevoel en in die proses haarself

afgebreek. Sy het dus haar geestelike self ook negatief beleef.

Die maatstaf van beoordeling van haar fisieke self (oormassa al dan nie) was die skaal.
Slegs die skaallesing was vir haar ‘n aanduiding van sukses of aanvaarding en hoegenaamd
nie hoe sy lyk nie nie. Sy het blykbaar ‘n vrees daarvoor ontwikkel .... 'n vrees vir
massatoename en nie soseer vir massa-afname nie. Sy beskryf dit as die tipe vrees wat sy
ervaar het as soortgelyk aan die vrees wat sy vir 'n onderwyser of haar ouers gehad het
wanneer sy oortree het en straf verwag het.

Uit die gesprek blyk dit dat sy liggaamlike ontwikkeling gedurende puberteit onaanvaarbaar
gevind het en dit in ‘'n mate gevrees het. Sy het blykbaar nie die vrymoedigheid gehad om
met haar ouers en in besonder haar ma of portuurgroep daaroor te praat nie. Deur al minder
te eet, het haar borste begin kleiner word en het sy opgehou menstrueer. Daardeur het sy
gevoel kon sy hierdie onvermydelike stadium stuit totdat sy gereed was om dit te hanteer.
Hierdie vrees het moontlik gespruit uit onaangename seksuele ervaring uit haar kinderdae.
Aangesien daar selde indien ooit oor seksuele aspekte in die gesin gepraat is, het sy nie die

vrymoedigheid gehad om oor die probleem van seksuele teistering te praat nie.

Haar maer uitgeteerde liggaam was nie vir haar so ‘n groot probleem nie aangesien sy ‘'n
verkeerde liggaamskonsep gehad het en haar eerder as te vet ervaar het. Sy kon mense se

negatiewe aanmerkings hanteer, want sy het dit eerder as ‘n kompliment beskou.

Haar ma se reaksie op haar uitgeteerde liggaam was egter vir haar ‘n probleem. Sy het
skuldig gevoel omdat ander haar ma daarvan beskuldig het dat sy nie vir haar dogter sorg
nie. Mense het haar ma in 'n mate daarvoor kwalik geneem. Die feit dat haar ma hartseer
was en dit nie kon hanteer nie, het moontlik as aansporing om die situasie te probeer
omkeer, gedien. Omdat haar ma nie druk op haar wou plaas nie, het sy besef dit is haar

enigste uitweg om self verantwoordelikheid te neem.

Alhoewel sy ten alle koste wou maer wees, het sy tog besef dat die siekte anoreksia nervosa
besig was om haar liggaam stelselmatig af te breek, Daarmee het gepaard gegaan dat sy
altyd koud gekry het en dat haar hare ook vaal en grys vertoon het. Sy het eers moontlik
objektief begin dink oor wat met haar liggaam aan die gebeur was tydens die herstelfase.
Gedurende die siekte het sy blykbaar net een obsessie gehad en dit was om massa te
verloor.

Haar selfbeskrywing was baie negatief. Sy het haarself gesien as 'n lang, vet meisie wat vir
niemand aanvaarbaar was nie. Sy het haar lyf (liggaam) nooit aanvaar nie. Sy het moontlik
geglo dat op die wyse waarop sy na haarself kyk, ander ook na haar sou kyk. Sy was
blykbaar gedurig besig om haarself te evalueer en was met geen aspek van haar
persoonlikheid en liggaam tevrede nie. Omdat sy so negatief oor haarself gedink het, het sy

geglo dat sy slegs liefde en erkenning kan verkry deur te presteer. Sy moes blykbaar
haarself bewys.

Johlene reageer soos volg met betrekking tot haar belewenis van haar fisieke self:

Ek dink ek was bang gewees vir konflik ook, want konflik het beteken dat iemand dalk
iets sleg oor my kan sé. Ook in die skool moet jy alles reg doen. Jy sal nooit ‘n
onderwyser se reéls breek nie. Jy soek nie daardie konflik nie. Jy soek nie iets wat

negatiewe woorde van ander mense af trek nie. So dit is die beste om jouself maar net
te isoleer.

... So min as moontlik iets te sé, want nou-nou sé jy iets verkeerd.

Ek dink die beskerming van menslike invioede kom daarop neer dat dit jou beskerm
teen emosies omdat jy emosioneel half geskend is en ek moes myself onttrek. Met die
gevolg is dat niemand kon my eintlik verder emosioneel skend nie, want ek is

toegesluit vir hulle. So ek maak myself nie oop vir emosie nie, nie negatief of positief
nie.

[Dit het my gehelp om die verlede en die emosionele pyn te onderdruk.]

Ek het baie in die toekoms geleef jy weet, so, die toekoms Ié in maer wees en in die
toekoms wil jy presteer. Dit weerhou jou om terug te kyk van wat gebeur het. Dit
weerhou jou om te deel met dit wat gebeur het. So, jy kyk nie half terug nie, jy kyk

vorentoe want as jy jouself gesien het as vet en lelik ...

[Jy het vir my ongemaklik laat voel by partytjies en funksies ... wil nooit uitgaan nie.]
Tydens sosiale geleenthede word jy in ‘n posisie geplaas waar jy moontlik kan oortree.
Dit was altyd vir my lekker, partytjies en sulke goed. Maar nou moet jy mooi dink hoe

gaan jy dit hanteer. Voor die tyd maak jy weer jou reéls. Jy gaan net een snytjie koek

eet en dalk ‘n paar chippies en dit is dit. So as die versoeking kom of as iemand iets
aanbied, dan sé jy nee.

Ek het baie stadig geéet ... selfs met al die etes ook. As ek kan sorg dat my bord laaste
leeg is, dan kan niemand jou ekstra aanbied nie.

[... Jy het my geleer om nie alleen te wees in my eie teenwoordigheid nie...]

Jy isoleer jouself omdat jy bang is wat mense vir jou sé. En dit kom terug hoekom ek

my geisoleer het ... ek het half met myself op 'n manier bevriend geraak, want dan

soos mooi Iyk. So nou moet jy eintlik teen daai persepsies gaan. Dit is nog vir my
steeds moeilik. Jy voel nog steeds maar jy kan eintlik maerder wees nie. So elke keer
as jy optel is dit half .... wil ek eintlik verloor hef, maar ek dink dit was eintlik maar half
genade gewees .... ek het maar half by die besluit gehou en gesé: dis “all right”. Gaan
maar nog net aan. Maar dit was baie moeilik. Elke keer het ek baie geleidelik opgetel.

Ja ek het ‘n vrees vir vet word en kos gehad. Ek dink so. Nie voor die tyd nie. Nie voor
anoreksia nie. Toe ek begin het, baie erg. Vir vet word baie, baie erg. Vir kos, ja, in ‘n
mate. Jy is meer bang om goed te eef, want jy weet jy wil dit nie hé nie. Dis maar
eintlik ‘n “link” tussen vet en kos. Jy is bang vir vet word en omdat jy bang is vir die
vetmaak, is jy bang vir die kos. Die vet word verbind aan die kos, want hoe meer jy eef,

hoe meer vet gaan jy kry. Ek dink dit is ‘n vrees wat verbind word aanmekaar.

Ja ek was 36 kilogram en toe ek op die skaal so af en toe klim en ek sien nou trek ek
by 42 dan begin ek dink ek moet nou stop. En jy voel paniekerig. Jy voel paniekerig en
jy voel ook skuldig en jy voel ook ‘n mislukking. Dis die heeltyd hierdie ... dis asof
fwee goed die hele tyd teen mekaar speel. Dis die heeltyd aan die eenkant jy wil maer

wees en die ander kant jy wil normaal wees. So jy stry dit die heeltyd in jou kop. En jy
besiuit watter kant moet wen

[Jy het my geleer om alle probleme te verkleineer, niks is so erg as wat dif lyk nie.]

Ja en dit kom terug, omdat selfs enige “issue” wat jy kry, sal jy sé jy kan nie kla nie,
so hanteer dit nou maar. En dit kom terug na as jy naderhand begin maer lyk dan is dit
nie so erg as wat dit Iyk nie. Dit is nie so groot probleem nie. En dit kom terug om fe
sé ek het nooit gedink my probleme is “solid” nie. Ek het nie gedink dit is waardig om
daaroor te praat nie. Jy maak dit al hoe kileiner soos jy deur die proses gaan. Jou
probleme word eintlik al hoe groter, maar jy begin dit al hoe kieiner maak. Dit is nie so
erg nie. Ek eet nie eintlik so min nie. Jy weel, ek werk nie eintlik so hard nie, ek slaap
nie eintlik so min nie. En dan kom jy terug by die verlede wat nie eintlik so erg was nie

en dit het nie eintlik so groot impak gemaak nie. So jy hoef dit nie eintlik vir iemand te
sé nie.

